
				এই পাতাটির মুদ্রণ সংশোধন করা প্রয়োজন। 
৯৫
কাশীধামে স্বামী বিবেকানন্দ
৯৫


কাশীধামে স্বামী বিবেকানন্দ
1
এক অপরকে নাশ করিবার বিশেষ চেষ্টা করিতেছে-এবং
“ধ্বংসধ্বংস”-এই বাণী সকলের মুখে বহির্গত হইতেছে।
কিন্তু যখন সমস্ত বস্তুর ভিতর প্রাণ দেখি, চৈতন্যবস্তু
উপলব্ধি করি, তখন ভাল মন্দ, ছােট বড়, উচু নীচু ভাব
আর কিছু দেখা যায় না। সবই চৈতন্যময়, সবই জীবন্ত।
এই চৈতন্যময় বিকাশের নাম লীলা। সবই মধুময়, সবই
জীবন্ত, সবই প্রণম্য।
“চেতন যমুনা, চেতন রেণু,
গহন কুঞ্জবন-ব্যাপিত বেণু।
নারায়ণ, নারায়ণ, নারায়ণ।
খেলা খেলা-খেলা মেলা,
নিরঞ্জন নির্মল ভাবুক ভেলা।
নারায়ণ, নারায়ণ, নারায়ণ।”
লীলা দর্শন করাই হইতেছে মহা সৌভাগ্যের বিষয়। সমস্ত
সৃজিত বস্তুর ভিতর চৈতন্যস্বরূপ অন্তর্নিহিত আছেন-এইটি
দর্শন করা মহা সৌভাগ্য। প্রত্যেক বস্তুই হইতেছে লীলা।
সৎ অসৎ বলিয়া সেখানে কোন শব্দ ব্যবহৃত হয় না। লীলা
দেখিলেই, লীলা উপলব্ধি করিতে পারিলেই নিত্য আপনি
আসিয়া যায়। নিত্যের জন্য কোন প্রয়াস পাইতে হয় না;
কারণ লীলাই নিত্য হইয়া যায়, নিত্যই লীলা।
স্বামিজী ব্যক্তিবিশেষে বা প্রসঙ্গক্রমে জ্ঞান, ভক্তি, যােগ
ও কর্ম প্রভৃতি নানাপ্রকার ভাব প্রকাশ করিতেন। কিন্তু

